
GOUVÈNÈ HOCHUL SIYEN LEJISLASYON POU PWOTEJE KLIYAN YO KONT 
BLAKAWOUT AK LÒT IJANS PANDAN TANPÈT YO  

  
Lejislasyon S.7230/A.237 pèmèt moun yo siyale fil elektrik ki tonbe yo bay 

konpayi sèvis piblik yo  
  

  
Gouvènè Kathy Hochul te siyen lejislasyon S.7230/A.237 ki vize pwoteje konsomatè yo 
pandan tanpèt ak lòt ijans lè li mande konpayi sèvis piblik yo devlope plan pou priyorize 
repons pou rapò sou fil ki te tonbe. Si yon manm nan piblik la idantifye yon fil ki tonbe ki 
prezante yon danje, kounye a yo ka rapòte fil sa a bay sèvis piblik yo, ki dwe reponn pa 
pita pase swasanndouz èdtan apre repons lan nan ka ijans.  
  
"Yon fil elektrik ki tonbe se pa sèlman yon deranjman -- li poze gwo risk sekirite pou 
Nouyòkè yo", Gouvènè Hochul te deklare. "Konsomatè yo ta dwe kapab rapòte fil 
elektrik ki tonbe bay konpayi sèvis piblik yo, epi n ap asire ke sa fèt nan fason ki pi an 
sekirite ak pi rapid posib".  
  
Anvan sa, konpayi elektrik yo te sèlman gen yon plan pou sekirize yon fil sou yon orè si 
se yon ofisyèl ijans minisipal ki te rapòte fil la.  
  
Senatè Eta Shelley B. Mayer te deklare, "Mwen kontan paske avèk siyati Gouvènè 
Kathy Hochul jodi a, konpayi sèvis piblik yo pral oblije gen yon plan pou reponn 
rapidman a rapò sou fil ki te tonbe moun yo fè konnen, se pa sèlman lidè minisipal yo. 
Vwazen nou yo souvan se premye moun ki idantifye fil ki tonbe, epi kounye a yo pral 
gen yon opòtinite enpòtan pou asire yo tande enkyetid yo. Mwen remèsye kòlèg mwen, 
Manm Asanble Nader Sayegh, paske li te defann lejislasyon sa a nan Asanble a, ak 
Gouvènè Kathy Hochul paske li siyen li".  
  
Manm Asanble Nader J. Sayegh, te deklare, "Jodi a make yon etap enpòtan nan 
asire sekirite ak repons rapid pou fil elektrik ki tonbe nan kominote nou yo. Mwen 
rekonesan anpil anvè Gouvènè Hochul dèske li siyen pwojè lwa sa a. Lè nou elaji 
otorite pou rapòte fil ki tonbe yo pou enkli ofisyèl ijans minisipal yo ak moun yo, n ap 
bay kominote nou yo otonomi pou yo alète konpayi elektrik ak sèvis piblik yo rapidman, 
inisye fenèt vital 36 èdtan an pou sekirize fil danjere sa yo. Mezi sa a amelyore plan 
repons pou ijans nou yo, nan priyorize sekirite piblik ak byennèt Nouyòkè yo. Mwen 



felisite Gouvènè a pou angajman inebranlab li nan pwoteje kominote nou yo epi asire 
mezi aktif pou yon Eta ki pi an sekirite ak pi rezistan".  

